
Ժամանակակից աշխարհում ռազմական զար
գացումը և պաշտպանությունը յուրաքանչյուր երկրի 
զարգացման համար դառնում են հիմնարար գործա
ռույթներ։ Բազմաթիվ երկրներ, ղեկավարելով իրենց 
ռազմական զարգացման ցուցանիշները, առավել մեծ 
ուշադրություն են դարձնում ռազմական ծախսերին` 
դրանք դիտարկելով որպես պաշտպանության և կա- 
յունության երաշխիք։ Երկրի պետական անվտանգու
թյան և պաշտպանունակության ապահովումը զար- 
գացման բոլոր ժամանակներում մեծապես կախված 
է եղել ռազմական նորագույն տեխնոլոգիաների ներ
դրումից և կայուն տնտեսություն ունենալուց:  Վերջին 
իրադարձություններն աշխարհում և հատկապես՝ Հա- 
րավային Կովկասի հանրապետություններում հիմք 
են տալիս պնդելու, որ փոքր տնտեսությամբ երկրնե
րը պետք է ավելի շատ ուշադրություն դարձնեն իրենց 
տնտեսական քաղաքականությանը՝ ռազմական զար- 
գացման համատեքստում, ինչն էլ կնպաստի երկրի 
պաշտպանունակության և անվտանգության ապա
հովմանը։

Պետությունների ռազմական ծախսերը բո
լոր ժամանակներում էլ եղել են հասարա

կության ուշադրության կենտրոնում։ Այդ հանգամանքը 
պայմանավորված է այն փաստով, որ ռազմական ծախ 
սերն ինչպես պետական բյուջեի, այնպես էլ հասարա
կության յուրաքանչյուր անդամի հաշվով կազմել են 
հսկայական գումարներ։ Հասկանալի է, որ ռազմական 

ծախսերը, ի վերջո, հանուրդ են հասարակության վերջ
նական սպառումից, քանի որ դրանք անմիջականորեն 
չեն կարող սպառվել ըստ հասարակության յուրաքան- 
չյուր անդամի։ Ավելին, երկարատև քննարկումն երի ըն- 
թացքում, թե ռազմական ծախսերը հասարակական ամ- 
բողջական արդյունքի առաջին (արտադրության միջոց
ների արտադրություն) թե երկրորդ ստորաբաժանման 
(սպառման առարկաների արտադրություն) խմբին են 
դասվում, առավել ընդունելի համարվեց այն տեսակետը, 
որ ռազմական ծախսերը չեն կարող դասվել ո՛չ առաջին 
և ո՛չ էլ երկրորդ ստորաբաժանման կազմում, քանի որ 
իրենց տնտեսագիտական բովանդակությամբ չեն հա- 
մապատասխանում թե՛ մեկին և թե՛ մյուսին։ Ըստ էության, 
ընդունված էր այն տեսակետը, որ ռազմական ծախ- 
սերը պետք է մտնեն առանձին խմբի մեջ, քանի որ 
դրանք ավելի շատ նման են հասարակության կորստին, 
քան թե  հասարակական ամբողջական արդյունքի մաս 
են։ Այս դեպքում ռազմական ծախսերը նմանեցվում էին 
այնպիսի տարերային աղետների, ինչպիսիք են երկրա
շարժը, ջրհեղեղը, պտտահողմը և այլն։ 

Հետաքրքրական է նաև այն հանգամանքը, որ ռազ
մական ծախսերի միջոցով է իրականացվում պետու
թյունների ինչպես քաղաքական, այնպես էլ տնտեսական 
ընդլայնումը (իհարկե, այլ միջոցների օգնությամբ), որի 
հետևանքով պատերազմող կամ ռազմական ընդհար
ման կողմերը կրում են ինչպես մարդկային, այնպես էլ 
ֆինանսական և նյութական հսկայական կորուստներ։ 
Ավելին, հատկապես վերջին ժամանակներում նման ընդ- 
հարումները հաճախ անվանվում են հատուկ ռազմա
կան գործողություններ, ինչից, իհարկե, երևույթի էու
թյունը չի փոխվում։ Այդպիսին է, օրինակ, ռուս-ուկրա
ինական ռազմական գործողությունը (այն սկսվել է 
2022 թվականի փետրվարի 24-ին), որի ընթացքում թե՛ 
ռուսական և թե՛ ուկրաինական կողմերն արդեն իսկ 
ունեցել են տասնյակ հազարավոր մարդկային զոհեր 
և վիրավորներ, կատարել  հսկայական ծախսեր։ Ռուս-
ուկրաինական պատերազմն էական ազդեցություն է 
թողել ինչպես համաշխարհային տնտեսության, այնպես 
էլ տարածաշրջանային զարգացումների և առաջընթացի 
վրա։ Էականորեն թանկացել են էներգակիրները և հատ
կապես՝ սննդամթերքը, ինչի հետևանքով կենսամա
կարդակը զգալիորեն նվազել է։ 

Ռազմական ծախսերի հիմնախնդիրը, լուրջ ռազմա
քաղաքական էությունից բացի, հատկապես մեծ կա
րևորություն է ստացել Հարավային Կովկասի տարա
ծաշրջանում՝ առանձնապես Հայաստանի և Ադրբեջանի 
միջև ռազմական ընդհարումների տեսանկյունից։ Թեև 
1990-ական թվականներին հայկական կողմն այդ ընդ
հարումների (պատերազմն երի) ժամանակ հասել էր էա- 
կան ձեռքբերումների, սակայն 2020 թվականի 44-օրյա 

պատերազմից հետո հաջողությունն ուղեկ- 
ցեց ադրբեջանական կողմին։ Հայտնի է 
նաև, որ ռազմական գործողություններում 
հաղթում է ուժեղը, իսկ ուժի հիմքում պա- 
տերազմելու արվեստն է, ինչը չափվում է 
ռազմամթերքի առաջադիմությամբ, բա
նակի կառավարման արդյունավետու
թյամբ և մի շարք այլ հանգամանքներով։ 
Այս առումներով, էական նշանակություն 
ունեն պաշտպանության համար կատար- 
ված ծախսերը և հատկապես՝ մարտար
վեստի առաջավոր տեխնոլոգիաների կի
րառումը։

Ավելորդ չէ հիշեցնել նաև, որ առաջին 
պետությունների ստեղծման հիմնական 
գործառույթը եղել է պաշտպանությունը, 
որը հազարամյակների ընթացքում շա
րունակում է մնալ որպես այդպիսին։ Այս 
է պատճառը, որ ռազմական ծախսերը հե- 
տաքրքրում են ոչ միայն պաշտպանության 
ոլորտի զինվորականներին, այլև հասարա- 
կության յուրաքանչյուր անդամի, քանի 
որ երկարատև լարված մթնոլորտը ձևա
վորում է հասարակության բարոյահոգե
բանական վիճակը։ Այլ կերպ ասած, ամուր 
պաշտպանություն ունեցող երկիրն ու նրա 
քաղաքացիները միշտ էլ ավելի շահեկան 
իրավիճակում են։ 

Ստոկհոլմի Խաղաղության միջազգա
յին հետազոտությունների ինստիտուտի  
փորձագետները  մշակել և սահմանել են 
ռազմական ծախսերի բովանդակության և 
հաշվարկման ընդհանուր և միասնական 
մոտեցում (որն ընդունել և կիրառում է Հա- 
մաշխարհային բանկը)1:

Համաշխարհային բանկի մեթոդաբա
նության համաձայն՝2 համաշխարհային 
տնտեսության (theglobalecomy.com) կող
մից իրականացվող ռազմական ծախսե- 
րի վերաբերյալ նյութերը հրապարակվում 
են հետևյալ կտրվածքով.
•	 ռազմական ծախսեր՝ միլիարդ ԱՄՆ 

դոլար,
•	 ռազմական ծախսեր՝ ՀՆԱ-ի նկատ

մամբ տոկոսով,
•	 ռազմական ծախսեր՝ ընդհանուր պե

տական ծախսերի նկատմամբ տոկո
սով,

•	 զինված ուժերի անձնակազմ,
•	 զինված ուժերի անձնակազմ՝ աշխատ

ուժի նկատմամբ տոկոսով,
•	 զենքի արտահանում՝ միլիոն ԱՄՆ դո

լար,
•	 զենքի ներմուծում՝ միլիոն ԱՄՆ դոլար:

ՀԱՐԱՎԱՅԻՆ ԿՈՎԿԱՍԻ 
ՀԱՆՐԱՊԵՏՈՒԹՅՈՒՆՆԵՐԻ 
ՌԱԶՄԱԿԱՆ ԶԱՐԳԱՑՄԱՆ 
ԱՌԱՆՁՆԱՀԱՏԿՈՒԹՅՈՒՆՆԵՐԸ

Աղյուսակ 1-ում, 2-ում և 3-ում ներկա
յացված են Հայաստանի, Ադրբեջանի և 
Վրաստանի ռազմական զարգացման հիմ- 
նական ցուցանիշները։

Հայաստանի Հանրապետության ռազ
մական զարգացման միտումների մասին 
իմաստ ունի պատկերացում տալ նաև ըստ 
տարիների առավել խոշորացված ագրե- 
գացման կտրվածքով։ Այս առումով, նպա- 
տակահարմար ենք համարում ներկայաց
նել 1992-2000 թթ. (Վրաստանի համար՝ 
1993-2000 թթ.), 2001-2010 թթ., 2011-2021 թթ. 
ցուցանիշները։ Հայաստանի Հանրապե 
տության ռազմական ծախսերն ունեն հե
տևյալ պատկերը՝ 1992-2000 թթ. սույն ցու
ցանիշը կազմել է 0,38 մլրդ ԱՄՆ դոլար, 
Ադրբեջանի դեպքում՝ 0.71 (1,8 անգամ 
ավելի, քան ՀՀ-ում), Վրաստանի դեպ
քում՝ 0.2 մլրդ ԱՄՆ դոլար։ 2001-2010 թթ. 
համապատասխանաբար՝ 2.08 մլրդ ԱՄՆ 
դոլար, 7.21 մլրդ ԱՄՆ դոլար (3,4 անգամ), 
3.4 մլրդ ԱՄՆ դոլար։ 2011-2021 թթ. համա
պատասխանաբար՝ 5.4 մլրդ ԱՄՆ դոլար, 
27.42 մլրդ ԱՄՆ դոլար (5 անգամ), 3.99 
մլրդ ԱՄՆ դոլար։ Ընդամենը 1992-2021 թթ. 
համապատասխանաբար՝ 7.86 մլրդ ԱՄՆ 
դոլար, 35.34 մլրդ ԱՄՆ դոլար (4,4 անգամ), 
8.3 մլրդ ԱՄՆ դոլար։ Ասվածն ավելի ակ
նառու դարձնելու համար գծապատկեր 

1	 Stockholm International Peace Research Institute. The economic outlook around the world.
2	  https://data.worldbank.org/indicator/MS.MIL.XPND.GD.ZS



3	 Կազմվել է՝ www.theglobaleconomy.com–ի տվյալների հիման վրա։

Հայաստանի Հանրապետության ռազմական զարգացման հիմնական 
ցուցանիշները, 1992-2021 թթ.3

5	 Կազմվել է՝ www.theglobaleconomy.com–ի տվյալների հիման վրա։

Ադրբեջանի Հանրապետության ռազմական զարգացման հիմնական 
ցուցանիշները, 1992-2021 թթ.4

ԱՂՅՈՒՍԱԿ 2

5	 Կազմվել է՝ www.theglobaleconomy.com–ի տվյալների հիման վրա։

Վրաստանի Հանրապետության ռազմական զարգացման հիմնական 
ցուցանիշները, 1993-2021 թթ.5

ԱՂՅՈՒՍԱԿ 3



6	 Կազմվել է՝ www.theglobaleconomy.com–ի տվյալների հիման վրա։
7	 Կազմվել է՝ www.theglobaleconomy.com–ի տվյալների հիման վրա։
8	 Կազմվել է՝ www.theglobaleconomy.com–ի տվյալների հիման վրա։

Հայաստանի, Ադրբեջանի և Վրաստանի ռազմական ծախսերը,  
միլիարդ ԱՄՆ դոլար, 1992-2020 թթ.6

ԳԾԱՊԱՏԿԵՐ 1

Հայաստանի, Ադրբեջանի և Վրաստանի ռազմական ծախսերը՝  
ՀՆԱ-ի նկատմամբ տոկոսով, 1992-2021 թթ.7

ԳԾԱՊԱՏԿԵՐ 2

Հայաստանի, Ադրբեջանի և Վրաստանի ռազմական ծախսերն ընդհանուր 
պետական ծախսերում՝ տոկոսով, 1994-2021 թթ.8

ԳԾԱՊԱՏԿԵՐ 3

9	 Կազմվել է՝ www.theglobaleconomy.com–ի տվյալների հիման վրա։
10	 Կազմվել է՝ www.theglobaleconomy.com–ի տվյալների հիման վրա։
11	 Կազմվել է՝ www.theglobaleconomy.com–ի տվյալների հիման վրա։

Հայաստանի, Ադրբեջանի և Վրաստանի զինված ուժերի անձնակազմը, 
1992-2020 թթ.9

ԳԾԱՊԱՏԿԵՐ 4

Հայաստանի, Ադրբեջանի և Վրաստանի զինված ուժերի անձնակազմը, 
աշխատուժի տոկոսը, 1992-2020 թթ.10

ԳԾԱՊԱՏԿԵՐ 5

Հայաստանի և Վրաստանի զենքի արտահանումը, միլիոն ԱՄՆ դոլար, 
1999-2017 թթ.11

ԳԾԱՊԱՏԿԵՐ 6



1-ում բերված են հարավկովկասյան երեք 
հանրապետությունների ռազմական ծախ
սերն ըստ առանձին տարիների՝ միլիարդ 
ԱՄՆ դոլարով, 1992-2020 թթ.-ի համար։

Գծապատկեր 2-ում ներկայացված են 
հարավկովկասյան հանրապետություննե
րի ռազմական ծախսերը՝ ՀՆԱ-ի նկատ
մամբ տոկոսով։

Գծապատկեր 2-ից երևում է, որ նշված 
ժամանակաշրջանում Ադրբեջանում ՀՆԱ-ի 
նկատմամբ ռազմական ծախսերը, Հա
յաստանի համեմատությամբ, բացառու
թյամբ 2016-2018 թթ., ավելի մեծ են եղել։

Գծապատկեր 3-ում ներկայացված է 
պետական ծախսերի կազմում ռազմական 
ծախսերի բաժինը՝ տոկոսով։

Գծապատկեր 3-ից երևում է, որ 2005-
2021 թթ. ընկած ժամանակահատվածում 
Հայաստանն Ադրբեջանի համեմատու
թյամբ ունեցել է բարձր ցուցանիշ։ 1997-
2005 թթ. և 2011-2021 թթ. Վրաստանը 
սույն ցուցանիշով զիջել է և՛ Հայաստանին, 
և՛ Ադրբեջանին։

Գծապատկեր 5-ից երևում է, որ 1992-
2020 թթ. ընկած ժամանակահատվածում 
Հայաստանը Ադրբեջանի և Վրաստանի 
համեմատությամբ ունեցել է բարձր ցու
ցանիշ։

Գծապատկեր 6-ից երևում է, որ 1999-

12	 Կազմվել է՝ www.theglobaleconomy.com–ի տվյալների հիման վրա։

Հայաստանի, Ադրբեջանի և Վրաստանի կողմից զենքի ներմուծումը, 
միլիոն ԱՄՆ դոլար, 1993-2020 թթ.12

ԳԾԱՊԱՏԿԵՐ 7

2017 թթ.-ի համար Ադրբեջանից զենքի ար
տահանման տվյալները բացակայում են։ 
2000-2001, 2004, 2016-2017 թթ. Վրաստա- 
նում գրանցվել է զենքի արտահանման աճ, 
իսկ մյուս տարիների վերաբերյալ տվյալ
ները բացակայում են։ Հայաստանում զեն
քի արտահանում նկատվել է միայն 2006 
թվականին, իսկ մյուս տարիների վերա
բերյալ տվյալները բացակայում են:

Գծապատկեր 7-ից երևում է, որ 1993-
1997 թթ. ընկած ժամանակահատվածում 
Հայաստանը զենքի ներմուծման ցուցա
նիշով ավելի առաջ է անցել Ադրբեջանից 
և Վրաստանից։ Վրաստանի տվյալները 
սույն ժամանակահատվածում բացակայում 
են։ 2011-2018 թթ. զենքի ներմուծմամբ 
Ադրբեջանը եղել է առաջատար, իսկ 2011-
2013 թթ. և 2014-2016 թթ. տվյալները բա
ցակայում են։ Հայաստանում զենքի զգալի 
ներմուծում նկատվել է 1997-2001 թթ., 
2003-2009 թթ. և 2017-2019 թթ.։

Եզրակացություն
Կատարված հետազոտությունից հե

տևում է, որ հարավկովկասյան երեք հան- 
րապետություններից Հայաստանում և Ադր- 
բեջանում նշված ժամանակահատվածում 
ռազմական ծախսերը զգալիորեն ավե
լացել են, ինչը կապված է եղել Լեռնային 

Ղարաբաղի հակամարտության հետ։ Ըստ 
որում, Ադրբեջանը զգալիորեն ավելի մեծ 
ծախսեր է կատարել, քան Հայաստանը։ 
Ուսումնասիրվող ժամանակահատվածում 
այդ տարբերությունը 4,4 անգամ է, ինչն 
էլ կանխորոշել է 2020 թ. 44-օրյա պատե
րազմի ելքը։ Ակներև է դառնում, որ նշված 
հանգամանքը պայմանավորված է 2 հան- 
րապետությունների տնտեսությունների մըր- 

ցակցությամբ, որի պարագայում հաղթում 
է հարուստ ռեսուրսներով ուժեղ պետու
թյունը։ Տարածաշրջանային մրցակցու
թյան պայմաններում, հետևաբար, Հայաս- 
տանի Հանրապետության համար առաջ
նահերթ է դառնում տնտեսության բարձր 
տեմպերով զարգացումը՝ ռեսուրսաար
դյունավետ քաղաքականության իրակա
նացմամբ։

БЕЗОПАСНОСТЬ И ВЫЗОВЫ

ПОКАЗАТЕЛИ ВОЕННОГО РАЗВИТИЯ В СТРАНАХ ЮЖНОГО КАВКАЗА

В современном мире развитие военного потенциала и обороноспособности становится осно
вополагающим фактором развития страны. Многие страны, управляя показателями развития 
своего военного потенциала, все больше внимания уделяют военным расходам, рассматривая 
последние как факторы обороноспособности и стабильности. Обеспечение государственной 
безопасности и обороноспособности страны во все времена развития во многом зависело от 
внедрения передовых военных технологий и наличия стабильной экономики. Последние события 
в мире и особенно в республиках Южного Кавказа создают основу для того, чтобы страны с 
небольшой экономической мощью уделяли больше внимания своей экономической политике в 
контексте военного строительства, которая станет основой для обеспечения обороноспособности 
и безопасности страны.

Ключевые слова: 	показатели военного развития, оборона, военные расходы, личный состав 
		  вооруженных сил, экспорт вооружений, импорт вооружений

SECURITY AND CHALLENGES 
INDICATORS OF MILITARY DEVELOPMENT IN THE COUNTRIES OF THE SOUTH CAUCASUS

In the modern world, military development and defense are becoming fundamental for the devel-
opment of the country. Many countries, managing their military development indicators, pay more at-
tention to military spending, considering the latter as defense and stability. Ensuring the state security 
and defense capability of the country throughout all stages of development has largely depended on 
advanced military technologies and a stable economy. Recent global events, particularly in the repub-
lics of the South Caucasus create a basis that countries with small economies should pay more attention 
to their economic policy in the context of military development, Such focus will serve as the foundation 
for national  defense and security.

Key words:  	 indicators of military development, defense, military spending, armed forces 
		  personnel, arms exports, arms imports

